
Emakume batek lagun batzuen Alpeetako ehiza-txabolara joateko gonbidapena
onartu du. Lagunak ondoko herrira joan dira, eta bakarrik utzi dute etxean. Denbora
nahikoa igaro da, baina ez dira itzuli. Protagonista, larriturik, haien bila abiatu da
herrirantz. Errealitate tragikoa aurrez aurre izango du: horma ikusezin batek gatibu
dauka. Mundutik isolatuta, animaliez inguraturik, emakumea bizirauteko prestatuko
da; hausnarketak egin beharko ditu naturarekiko harremanaz eta bere buruaz,
maitasunaz eta bizitzaren zentzuaz.

1963an argitaratu zen lehen aldiz Horma; idazle austriarraren lanik garrantzitsuena
da, kultuzko obra bilakatu dena. Istorio itogarriaren erdian, harrigarriki, idazkera
sosegatu eta lasaia darabil, feminismoaren eta ekologiaren inguruko ikuspegi
interesgarriei bide emanez.

«Dena kendu egiten didate, eta nekatuta nago. Bestalde, ez
dago beste irtenbiderik, maite dezakedan izakiren bat baldin
badago basoan, maitatu egingo baitut; eta inoiz benetan
ezertxo ere ez baldin badago, bizitzeari utziko diot. Gizaki
guztiak ni bezalakoak balira, inoiz ez litzateke hormarik
egongo, eta gizon zaharra ez legoke harri bihurtuta iturriaren
aurrean. Baina ulertzen dut zergatik izan diren bestelako
pertsonak beti gehiengoa. Maitatzea eta beste izaki batez
arduratzea oso lan nekagarria da, eta hiltzea eta txiki-txiki
egitea baino askoz zailagoa. Ume bat hazteko hogei urte behar
dira; hiltzeko, hamar segundo».

Frauenstein, 1920 — Viena, 1970.

Alemaniar filologia ikasi zuen Vienan eta Grazen,
1941ean Manfred Haushoferrekin ezkondu zen arte.
1950ean banandu, eta 1957an harekin ezkondu zen
berriro. Austriako Steyr hirian bizi, eta idazten jardun
zuen: eleberriak, narrazioak eta irrati-gidoiak ondu
zituen, baita haur eta gazteentzako testuak ere.
Haren obren artean daude, besteak beste: Das
flinfte Jahr (1952), Eine Handvoll Leben (1955), Die
Tapetenttir (1957), Wir téten Stella (1958), Die
Mansarde (1969) eta Horma (Die Wand, 1963),
euskarara itzultzen zaion lehenengo lana, hain
zuzen. Hainbat sari irabazi zituen arren, hil arte ez
zitzaion merezi duen aitortza egin. Gerraosteko
literatura alemaniarraren erreferente nagusietako
bat da.

